
(GURISDIZZJONI KOSTITUZZJONALLI)

ONOR. IMHALLEF
JOSEPH R. MICALLEF

Seduta tad-29 ta' Jannar, 2013

Rikors Numru. 56/2010

Y&P MARKETING (MALTA) LIMITED (C - 25999)

VS

L-AVUKAT GENERALI

[I-Qorti:

Rat ir-Rikors imressaq fis-27 ta’ Settembru, 2010, li bih u
ghar-ragunijiet hemm imsemmija, I-kumpannija rikorrenti
talbet li din il-Qorti (i) ssib li hija garrbet ksur tal-jedd
fundamentali taghha ghal smigh xierag kemm taht |-
artikolu 39(2) tal-Kostituzzjoni tar-Repubblika ta’ Malta u
kif ukoll taht I-artikolu 6(1) tal-Konvenzjoni ghall-
Protezzjoni tad-Drittijiet tal-Bniedem u tal-Libertajiet

Fundamentali meta fl-10 ta’ Gunju, 2010, il-Qorti tal-
Magistrati (Malta) fil-kawza fl-ismijiet “The Planner
Construction Limited (Reg. No. C5884) vs Y & P
Marketing (Malta) Limited” (Avviz Numru 140/06) bidlet il-
verbal tas-seduta ta’ dak inhar li bih dik |-istess kawza
kienet thalliet sine die b’effetti drasti¢i billi, minflok, il-
kawza baqgghet titmexxa sas-sentenza minn wara dahar I-
istess kumpannija rikorrenti; (i) tordna t-thassir tas-
sentenza moghtija minn dik il-Qorti fit-13 ta’ Lulju, 2010, fl-
atti ta’ dik il-kawza; (iii) tordna li I-partijiet fdik il-kawza
jergghu jitgieghdu fil-pozizzjoni li huma kienu fiha minnufih
gabel ma nghatat |-imsemmija sentenza u dan billi |-
kumpannija rikorrenti tkun tista’ tibda tressaq il-provi
taghha f'dik il-kawza; (iv) taghti dawk il-mizuri provvizoriji li
jidhrilha xierga u mehtiega sakemm tkun qieghda
tinstema’ din il-kawza; u (v) taghti kull rimedju jew direttiva
ohra li jidhrilha xierqa. Talbet ukoll I-ispejjez;

Rat id-degriet taghha tat-28 ta’ Settembru, 2010, li bih
appuntat ir-Rikors ghas-smigh tal-4 ta’ Novembru, 2010, u
ordnat li ssir in-notifika wkoll lill-intimat;

Rat it-Twediba mressqa mill-intimat fit-18 ta’ Ottubru,
2010, li biha laga’ ghall-azzjoni attrici billi qal i I-
kumpannija rikorrenti nagset li tingeda b’rimedju
procedurali ordinarju li setghet bih tirranga I-hsara li hija
tghid li garrbet bl-ghoti tas-sentenza. Zied jghid li, fic-
c¢irkostanzi, jkun ghagqli li tissejah fil-kawza I-kumpannija
The Planner Construction Limited, li kienet il-parti
rebbieha fis-sentenza li |I-kumpannija rikorrenti gieghda
tattakka b’din il-kawza. Temm jghid li I-mod kif qorti
tmexxi |-procedura fkawza li tkun gieghda tinstama’
quddiemha ghandu jithalla fid-diskrezzjoni ta’ dik il-gorti,
sakemm ma jidhirx ¢ar li tkun sehhet inqustizzja: wera I-
fehma li fil-kkaz li minnu tilminta I-kumpannija rikorrenti la
sehh ksur tal-artikolu 39 tal-Kostituzzjoni u langas tal-
artikolu 6 tal-Konvenzjoni;

Rat il-verbal tas-smigh tal-4 ta® Novembru, 2010%, li bih I-
intimat ma baqax jinsisti aktar ghall-ewwel ecc¢ezzjoni
tieghu;

Semghet ix-xhieda mressqga mill-partijiet u grat il-provi
dokumentali mressga minnhom;

Semghet it-trattazzjoni ulterjuri tal-avukati tal-partijiet;

Rat |-atti kollha tal-kawza, u kif ukoll dawk tal-Avviz Numru
140/2006 li ghalihom jirreferi I-ilment tal-kumpannija
rikorrent;

Rat id-degriet taghha tat-8 ta’ Novembru, 2012, li bih
halliet il-kawza ghas-sentenza;

Ikkunsidrat:

[lli din il-kawza saret ghaliex il-kumpannija rikorrenti (aktar
‘il quddiem imsejha “Y&P”) tghid |i garrbet ksur tal-jedd
fundamentali taghha ghal smigh xieraq tant I-artikolu 39(2)
tal-Kostituzzjoni tar-Repubblika ta’ Malta (aktar ’il quddiem
imsejha “il-Kostituzzjoni”) u l-artikolu 6(1) tal-Konvenzjoni
ghall-Protezzjoni tad-Drittijiet tal-Bniedem u tal-Libertajiet
Fundamentali (aktar ’il quddiem imsejha “il-Konvenzjoni”)
bil-fatt li verbal li kien sar waqt smigh fkawza, li fiha hija
kienet parti, nbidel minghajr ma kienet taf bih, u dik il-
kawza baqgghet miexja sas-sentenza bla ma hija kellha I-
opportunita’ tressaq il-provi taghha u billi s-sentenza
ngatghet kontra taghha u ma kenitx taf biha hlief Zmien
wara, meta l-avukat tal-parti |-ohra (rebbieha) baghat
jinterpellaha thallas is-sorti u l-ispejjez;

llli l-intimat iwarrab I-ilment ta’ Y&P billi jghid i I-
kumpannija rikorrenti nagset li tingeda b’rimedju
proc¢edurali ordinarju li setghet bih tirranga |-hsara li hija
tghid li garrbet bl-ghoti tas-sentenza. Zied jghid li, fi¢-
c¢irkostanzi, jkun ghaqli li tissejjah fil-kawza I-kumpannija

! Pag. 25 tal-process

The Planner Construction Limited, li kienet il-parti
rebbieha fis-sentenza li |I-kumpannija rikorrenti gieghda
tattakka b’din il-kawza. Temm jghid li I-mod kif qorti
tmexxi |-procedura fkawza li tkun gieghda tinstama’
quddiemha ghandu jithalla fid-diskrezzjoni ta’ dik il-qorti,
sakemm ma jidhirx ¢ar li tkun sehhet ingustizzja: wera |-
fehma li fil-kaz li minnu tilminta I-kumpannija rikorrenti la
sehh ksur tal-artikolu 39 tal-Kostituzzjoni u langas tal-
artikolu 6 tal-Konvenzjoni;

llli waqt l-ewwel smigh tal-kawza, I-intimat ma baqgax
jishaq aktar fuq lI-ewwel e¢¢ezzjoni tieghu;

[lli mill-fatti li johorgu mill-atti tal-kawza jirrizulta li Y&P
kienet parti mharrka fkawza li fethitilha kumpannija bl-
isem ta’ The Planner Construction Limited (aktar il
quddiem imsejha “Planner”) quddiem il-Qorti tal-Magistrati
(Civil)®>.  Fis-smigh imholli ghall-14 ta’ April, 2010, |-
avukat difensur ta’ Planner gharrfet lill-Qorti li I-patrocinata
taghha ma kienx ghad fadlilha provi xi tressaq. Din id-
dikjarazzjoni saret gabel ma I-kawza kien imissha tissejjah
u tnizzlet fil-verbal tas-smigh. Dak inhar, il-kawza thalliet
ghall-10 ta’ Gunju, 2010, ghall-provi ta’ Y&P;

Ili fl-10 ta’ Gunju, 2010, l-avukat difensur u rapprezentant
ta’ Y&P dehru quddiem il-Qorti xi hin wara li kien messha
tissejjah, u sabu li kien tnizzel verbal mid-Deputat
Registratur li jghid li, billi ma kien deher hadd, il-kawza
kienet thalliet sine die. L-avukat difensur ta’ Y&P qara |-
verbal® u gharraf lill-klijent tieghu b’dan u li jekk kemm-il
darba 'l quddiem kellu jir¢ievi xi karta ohra mill-Qorti dwar
il-kaz, kellu javzah minnufih;

lIli gara li dak inhar, wara li r-rapprezentant ta’ Y&P u I-
avukat taghha kienu tbieghdu mill-awla fejn kienet issejhet
i-kawza, il-Qorti regghet sejhet il-kawza wara li kien
tnizzel il-verbal, deher l-avukat ta’ Planner u tnizzel verbal
fejn il-kawza thalliet “ghall-ahhar darba ghall-5 ta’ Lulju,
2010, bl-intendiment li wara tmur ghas-sentenza”. Dan
sar wara li thassret |-ahhar parti tal-verbal kif kien miktub

’Awviz. Nru. 140/06CSH
% Dok “C”, pag. 16 tal-process

fl-ewwel lok u nkiteb dak li ssemma hawn fug minfloku.
Fil-5 ta’ Lulju, 2010, il-kawza ssejhet u thalliet ghas-
sentenza ghat-13 ta’ Lulju, 2010. Fit-13 ta’ Lulju, 2010,
inghatat is-sentenza®;

lIli b’ittra mibghuta mill-avukat ta’ Planner lil Y&P fil-25 ta’
Awissu, 2010° din intalbet thallas is-somma hemm
imsemmija bhala sorti u spejjez tal-kawza maqtugha bl-
Imsemmija sentenza;

i Y&P minnufih kelmet lill-avukat taghha biex tgharrfu
x’kienet irceviet u, minn tiftix li ghamel l-avukat taghha,
sab i tassew Ii kienet inghatat is-sentenza msemmija fl-
ittra tal-avukat ta’ Planner u li I-verbal tas-smigh tal-10 ta’
Gunju, 2010, kien inbidel (liema verzjoni mibdula kienet
tnizzlet ukoll fis-sit elettroniku tal-Ministeru tal-Gustizzja).
Y&P ma kienet ir¢eviet I-ebda rikors tar-ri-appuntament
tal-kawza minn dak inhar sa meta nghatat is-sentenza;

Illi fis-27 ta’ Settembru, 2010, Y&P fethet din il-kawza;

lIli ghal dak li jirrigwarda |-aspetti ta’ dritt marbutin mal-kaz
din il-Qorti sejra toqghod fuq Il-ilment ta’ Y&P kif imressaq
minnha, u jigifieri li hija tqis li garrbet ksur tal-jedd taghha
ghal smigh xierag minhabba ghamil li sar fit-tmexxija tal-
kawza li fiha hija kienet wahda mill-partijiet, u liema ghamil
sar minghajr ma kienet taf bih. Hija tishaq i I-ilment
ingala’, mhux ghaliex is-sentenza nghatat favur Planner,
izda ghaliex, bil-mod kif tmexxiet il-kawza, Y&P qatt ma
kellha I-okkazjoni tressaq il-provi taghha gabel ma I-qgorti li
kienu dehru quddiemha tat is-sentenza taghha. Hija tghid
ukoll® Ii dan il-fatt, ukoll jekk temmen li ma sarx b’'mod
intenzjonali mill-Qorti li tat is-sentenza, xorta wahda
gabilha ksur ta’ dak il-jedd fundamentali taghha;

llli Y&P tibni I-ilment taghha kemm fuq I-artikolu 39(2) tal-
Kostituzzjoni u kif ukoll fuq I-artikolu 6(1) tal-Konvenzjoni;

* Dok “A”, fpagg. 6 sa 14 tal-process
® Dok “B”, f'pag. 15 tal-process
® Xhieda tal-Avukat Robert Abela 25.1.2011, fpag. 30 tal-process

[lli l-artikolu 39(2) tal-Kostituzzjoni jipprovdi li “Kull gorti
Jjew awtorita’ ohra gudikanti mwaqqfa b’ligi ghad-decizjoni
dwar |-ezZistenza jew I-estensjoni ta’ drittijiet jew obbligi
civili ghandha tkun indipendenti u imparzjali; u meta I-
proceduri ghal decizjoni bhal dik huma mibdija minn xi
persuna quddiem qorti jew awtorita’ ohra gudikanti bhal
dik, il-kaz ghandu jigi moghti smigh xieraq gheluq zmien
ragonevolr’. Min-naha Il-ohra, l-artikolu 6(1) tal-
Konvenzjoni jipprovdi li “Fid-decizjoni tad-drittijiet Civili u I-
obbligi tieghu jew ta’ xi akkuza kriminali kontra tieghu,
kulhadd huwa intitolat ghal smigh imparzjali u pubbliku fi
Zmien ragonevoli minn tribunal indipendenti u imparzjali
mwaqqaf blligi. ...”. Jidher li |-kaz ta’ Y&P jirreferi ghall-

aspetti ta’ “smigh xieraq” u “smigh imparzjali u pubbliku”;

llli la I-Kostituzzjoni u langas il-Konvenzjoni ma jfissru
sewwa Xjifhmu bil-kliem “smigh xieraq” jew “smigh
imparzjali”, u t-tifsira ta’ dawn il-kuncetti thalliet fidejn il-
grati (kemm nazzjonali u I-Qorti ta’ Strasbourg) biex jisiltu
I-prin€ipji generali li huma megjusa minn kulhadd bhala
kriterji bazi¢i ta’ process gudizzjarju mmexxi kif jixraq.
Wiehed malajr jigih fmohhu r-regoli stabiliti ta’ haqq
naturali’ li huwa I-kejl fundamentali li jiggarantixxi li Iment
imressaq jinghata smigh kif imiss. Kemm il-Kostituzzjoni
u kif ukoll il-Konvenzjoni jiddedikaw dispozizzjonijiet li
jitkellmu specifikatament dwar il-process kriminali, izda I-
fehma hi li dawk ir-regoli jghoddu wkoll ghall-procediment
civili, mutatis mutandis. Madankollu, huwa accettat ukoll i
“from the lack of such an enumeration with regard to civil
cases, the Court has concluded that the requirements
inherent in the notion of a fair hearing’ in civil cases are
not necessarily identical to the requirements in criminal
cases and that there exists a ‘greater latitude’ for the
national authorities when dealing with civil cases than

when dealing with criminal procedures™;

llli fost I-elementi ewlenin identifikati mill-qrati ghall-finijiet
tal-Konvenzjoni, wiehed isemmi (a) I-prinCipju tat-
trattament indaqgs tal-partijiet (“equality of arms”) f'dak li

" Audi et alteram partem, nemo judex in causam propriam u I-ghoti ta’ decizjoni ragunata
8 van Dijk, van Hoof, van Rijn, Zwaak Theory and Practice of the European Convention on Human
Rights (4™ Edit) pg 579

huma [-aspetti procedurali tat-tmexxija tal-kaz, (b) il-
principju tat-tressiq tal-provi biex parti ssostni I-kaz taghha
jew tirribatti I-kaz tal-parti I-ohra, (¢) I-principju tal-jedd tal-
prezenza fil-kaz u ghal smigh u (d) I-prin¢ipju li d-decizjoni
jew sentenza li tinghata tkun wahda motivata b’ragunijiet
bizzejjed u mhabbra b’mod pubbliku li taghti lil kull parti I-
jedd ta’ appell fi zmien xieraqg (fejn dan il-jedd huwa
moghti mil-ligi). Dan kollu jinghad lil hinn mill-htigijiet ta’
gorti li tkun ’il fug mill-partijiet u mhux imxagqilba lejn naha
jew ohra u ta’ process li jitmexxa bil-heffa xierga u bla
tnikkir li jista’ jkun evitat;

i dwar il-fatti tal-kaz ftit hemm kontestazzjoni. II-
proceduri fil-Qorti tal-Magistrati kienu nfethu f'Mejju tal-
2006 minn Planner kontra Y&P. Kienet assenjata ghas-
smigh quddiem Magistrat |li quddiemu twettaq I-istadju tat-
tressiq tal-kontestazzjoni ghat-talba min-naha ta’ Y&P. Sa
ma bdew jitressqu I-provi, I-kaz kien assenjat lil Magistrat
iehor. Bejn Marzu tal-2007° u Frar tal-2010"°, il-kawza
kienet gieghda tithalla ghall-provi ta’ Planner. Fis-smigh
tal-14 ta’ April, 2010™, I-gharef difensur ta’ Planner
gharrfet lill-Qorti li I-klijenta taghha kienet ghalget il-provi
taghha. Dak inhar il-kawza thalliet ghall-provi ta’ Y&P
ghall-10 ta’ Gunju, 2010;

Illi kien sewwasew fl-10 ta’ Gunju li, X’hin rapprezentant ta’
Y&P u l-avukat difensur taghha dahlu fl-awla ghall-kawza,
sabu li d-Deputat Registratur kienet nizzlet li I-kawza
thalliet sine die. Aktar tard, dak il-verbal inbidel> wara i
nghad li kien deher I-avukat ta’ Planner u I-kawza thalliet
“‘ghall-ahhar darba ghall-5 ta’ Lulju, 2010 bl-intendiment li
wara tmur ghas-sentenza™®. Mix-xhud imressga minn
Y&P u konfrontata bil-kopja tal-verbal tas-smigh'*, ma
hemmx dubju li dak inhar li ssejhet il-kawza |-verbal Ii kien
tnizzel kien tbiddel. Ix-xhud tishaq li I-bdil ma sarx minn
rajha, imma kienet gieghda toqghod ghal dak li ordnatilha
I-Qorti. Billi fil-5 ta’ Lulju la dehret Y&P u lanqas |-avukat

° Pag. 11 tal-atti tal-Avviz 140/06
0 pag. 45 ibid
1 pag,. 46 ibid
12 Xhieda ta’ Marbeck Spiteri 25.1.2011, fpagg. 37 — 9 tal-process
13 . s
Pag 47 ibid
4 Dok “C” fpag. 16 tal-process

taghha, il-Qorti halliet il-kawza ghas-sentenza ghat-13 ta’
Lulju, u dak inhar tabilhaqq is-sentenza nghatat. Y&P
saret taf bis-sentenza biss meta lejn |-ahhar ta’ Awissu tal-
2010, l-avukat ta’ Planner baghat jinterpellaha thallas is-
sorte u l-ispejjez taxxati. Minnufih, [-avukat ta’ Y&P
baghat jgharraf lill-kollega tieghu b’dak li kien sehh u i
Y&P kienet sejra tiehu I-passi biex tirrimedja ghal dak li
gara™;

llli fid-dawl ta’ dawn i¢-¢irkostanzi u tal-konsiderazzjonijiet
li ssemmew gabel, din il-Qorti ssib li l-ilment ta’ Y&P huwa
misthoqq. Huwa minnu li r-regola hi li d-determinazzjoni
ta’ kwestjoni dwar jekk hemmx jew le ksur ta’ jedd ghal
smigh xieraq m’ghandux jiddependi minn episodju wiehed
izolat, izda minn dak i jkun sehh fl-iter processwali kollu,
b’'mod partikolari jekk kemme-il darba tali episodju sata’
jkun rettifikat fi stadju iehor tal-kawza'®. Huwa minnu
wkoll i, llum il-gurnata, wiehed jista’ jsegwi dak kollu li
jkun tnizzel fverbal ta’ kawza fuq is-sit elettroniku uffi¢jali,
fi ftit jiem wara li jkun sar u b’hekk wiehed jaf ikun jista’
jirregola ruhu b’'mod tempestiv. lzda, fdan il-kaz, ic-
cirkostanzi ma kenux tali li jitfghu piz fuq Y&P u dan
minhabba li, sa dak il-hin li nghatat it-taghrif li I-kawza
kontriha kienet thalliet sine die, dak kien sewwasew l-istat
tal-verbal li kien inkiteb. Minbarra dan, huwa accettat
ukoll li ¢irkostanza wahda ta’ nuqqgas tista’ tkun
determinanti ghall-ezitu tal-kawza u, wahedha, tkun serja
bizzejjed li twassal ghall-ksur ta’ |-jedd ghal smigh
xieraq®’;

llli I|-bidla tal-verbal mhux fil-prezenza jew imqar
b’komunika tal-avukat tal-parti I-ohra ma kienx maghruf
minn Y&P u din ma kellhiex ghaliex iddahhal fmohnhha li
dan sata’ sar minghajr ma tkun taf hi. F’kazijiet fejn
nuqgqgas bhal dan sar minn qgorti jew uffi¢jal taghha taht id-
direzzjoni ta’ dik il-qorti, il-hsara li tkun garrbet xi parti fit-
tmexxija ’| quddiem tal-kaz taghha, bla sehem min-naha
ta’ dik il-parti, tqies li jikkostitwixxi ksur tal-jedd ghal smigh

5 Dok “RA1”, Fpagg. 28 — 9 tal-process

16 Kost. 15.10.2003 fil-kawza fl-ismijiet Scicluna vs Avukat Generali (Kollez. Vol: LXXXVIL.i.379)

7 Ara P.A. (Kost.) RCP 17.11.2011 fil-kawza fl-ismijiet Joseph Farrugia et vs L-Avukat Generali et
(mhix appellata) u s-sentenzi hemm imsemmija

xieraq li jitlob li dik il-parti tinghata rimedju ghall-hsara
mgarrba®®;

llli I-hsara li garrbet Y&P fdan il-kaz kibret minhabba i,
meta nghatat is-sentenza, ma kienet I|-anqas biss
issuspettat li |-kawza kienet ghadha miexja, u b’hekk
langas kienet inqgdiet bir-rimedju tal-appell fwaqtu li bih
setghet ikkontestat dik is-sentenza. Langas ma kien
hemm miftuh ghaliha r-rimedju tar-ritrattazzjoni, minhabba
li ¢-Cirkostanza li grat fdan il-kaz m’hijiex wahda minn
dawk tassattivi mahsuba mil-ligi biex wiehed jitlob it-
thassir ta’ sentenza li tkun ghaddiet fgudikat u s-smigh
mill-gdid tal-kawza;

i huwa minnu |i dak Ii jitnizzel fverbal ta’ kawza
normalment jitqies bhala turija ta’ dak li jkun sar tabilhaqq.
|zda jaf ikun hemm cirkostanzi fejn dak li jitnizzel f'verbal
ma jkunx jirrifletti kulma jkun sehh. F’kaz bhal dan, qorti
m’ghandhiex a priori twarrab ix-xhieda mahlufa ta’ persuni
li jkunu prezenti li ticCara jew li sahansitra tikkontesta dak
li jkun tnizzel fverbal bhal dak®. Fil-kaz li I-Qorti ghandha
guddiemha llum, il-kuntrast johro§ minn qari tal-verbal
innifsu u mhux minn xi haga lil hinn minnu, ghaliex fil-
verzjoni originali miktuba minn idejn id-deputat Registratur
dak inhar tas-smigh, il-verzjoni ta’ Y&P tohrog tassew;

lIli ghal dawn ir-ragunijiet il-Qorti gieghda tasal li ssib Ii
Y&P tassew garrbet ksur tal-jedd taghha li tinghata smigh
xierag u l-ewwel talba taghha sejra tintlaqa’;

llli dan ifisser ukoll li t-tieni talba hija misthoqga wkoll.
Dan ghaliex il-ksur imgarrab ma jistax ihalli li s-sentenza
moghtija tibqa’ tgawdi s-sahha ezekutiva li I-ligi taghti lis-
sentenzi, ladarba jirrizulta li nghatat f'¢irkostanzi li nisslu
ksur ta’ jedd fundamentali;

llli bl-istess mod it-tielet talba jmissha tintlaga’ wkoll
ghaliex huwa b’dak il-mod biss |i Y&P tkun gieghda
tinghatalha |-ewwel opportunita’ biex tista’ tressaq il-provi
taghha. IlI-Qorti gieghda tifhem li I-qaghda trid terga’ tmur

'8 Kost. 12.1.2011 fil-kawza fl-ismijiet Stephen Schembri vs L-Avukat Generali
9 Ara Q.E.D.B. 14.6.2011 fil-kawza fl-ismijiet Aquilina et vs Malta (Applik. Nru. 28040/08) § 48

lura ghal dak I-istadju li kienet waslet fih il-kawza fl-10 ta’
Gunju tal-2010, jigifieri I-istadju fejn Y&P kellha tressaq il-
provi taghha wara li Planner kienet iddikjarat li ma kienx
ghad fadlilha provi ohrajn xi tressag;

llli dwar ir-raba’ talba attri¢i I-Qorti ma jidhrilhiex li hemm
xi provvedimenti provvizorji xXimisshom jinghataw. Dan
jinghad ukoll ghaliex, b’mod lejali, I-avukat difensur ta’
planner kien serrah mohh id-difensur ta’ Y&P li, sakemm
tkun ghadha miexja din il-kawza, ma kienx sejjer jitlob I-
ezekuzzjoni tas-sentenza attakkata. Kien ukoll minhabba
fhekk li I-Qorti ma dehrilhiex li kellha tilga’ t-talba tal-
intimat li tordna wkoll is-sejha fil-kawza ta’ Planner, liema
pass ma kien isarraf xejn ghajr zieda ta’ spejjez bla
bzonn;

llli dwar il-hames talba I-Qorti jidhrilha li t-thassir tas-
sentenza li minnha tilminta Y&P hija rimedju xieraq u shih
bizzejjed biex tfejjaq il-hsara minnha mgarrba bil-ksur tal-
jedd taghha. Langas hemm lok ghal xi direttiva ohra
b’zieda ma’ dak li diga’ nghad aktar qabel fdin is-
sentenza;

Ghal dawn ir-ragunijiet, il-Qorti gieghda taqgta’ u tiddeciedi
billi:

Tilga’ I-ewwel talba tal-kumpannija rikorrenti billi ssib li
hija garrbet ksur tal-jedd taghha ghal smigh xieraq, kemm
tant l-artikolu 39 tal-Kostituzzjoni u kif ukoll taht I-artikolu
6(1) tal-Konvenzjoni, bid-decizjoni maghmula mill-Qorti
tal-Magistrati (Civili) fl-10 ta’ Gunju, 2010, li tibdel il-verbal
tas-smigh li kien tnizzel gabel u bl-ghoti tas-sentenza tat-
13 ta’ Lulju, 2010 fil-kawza fl-ismijiet “The Planner
Construction Limited (Reg. No. C5884) vs Y & P
Marketing (Malta) Limited” (Avviz Numru 140/06);

Tilga’ t-tieni u t-tielet talbiet tal-kumpannija rikorrenti u
gieghda thassar is-sentenza moghtija mill-Qorti tal-
Magistrati (Civili) fit-13 ta’ Lulju, 2010, fil-kawza fl-ismijiet
premessi u tordna i l-atti ta’ dik il-kawza jergghu
jintbaghtu lil dik il-Qorti biex, wara li tisma’ x-xhieda u
tigbor il-provi li I-kumpannija rikorrenti jidhrilha li ghandha

tressaq fdik il-kawza, tiddeciedi mill-gdid dwar it-talbiet u
l-eCcezzjonijiet tal-partijiet rispettivi;

Tastjeni milli tqis ir-raba’ talba tal-kumpannija rikorrenti
bili ma hemm l-ebda htiega li taghti xi provvediment
provvizorju bhal dak minnha mitlub;

Ghall-finijiet tal-hames talba ssib li t-thassir tas-sentenza
u l-ordni tat-tkomplija tas-smigh tal-kawza quddiem il-Qorti
tal-Magistrati huwa rimedju xieraq u bizzejjed ghall-hsara
mg@arrba mill-kumpannija rikorrenti bil-ksur tal-jedd taghha;
u

Tordna li, fic-Cirkostanzi tal-kaz, kull parti thallas I-
ispejjez taghha.

< Sentenza Finali >

